Максат: 1) Лирик әсәрне аңларга, андагы хис-кичерешләрне тоярга, аларның үсү-үзгәрүен яки алмашынуын күрергә әзерләү.
               2) Шигырьнең матурлыгын, үзенчәлекле сыйфатларын күрергә, тирәнрәк аңларга ярдәм итү.
               3) Туган җиргә, Ватанга мәхәббәт тәрбияләү.
 
Дәрес барышы:
I.Дәресне оештыру, уңай психологик климат булдыру.
-Хәерле көн! Исәнмесез! Бүген әдәбият дәресен сездә мин, Гөлнара Фаат кызы алып барачакмын. Укучылар, кәефләрегез ничек? (Афарин!)
Минеке дә шулай, димәк, дәресебез дә нәтижәле үтер дип ышанам.
II. Актуальләштерү. Яңа материалны үзләштерүгә ихтыяҗ тудыру
-Игътибар тактага. Сез нәрсә күрәсез? (портрет) Кемнәрнең портреты? ( Михаил Юрьевич Лермонтов – рус шагыйре, Шайехзада Бабич – башкорт шагыйре) Аларны нәрсә берләштерә? ( икесе дә шагыйрь). Әйе, дөрес алар шагыйрьләр. Шагыйрьләр ничә ел яшәгән?( 27, 24 ел). Алар озак яшәгәнме? (Юк, гомерләре кыска булган) 
Сез шушы портретлар янына татар шагыйрьләре арасыннан кемне куяр идегез? (Габдулла Тукай) Ни өчен?. (шагыйрь, бик кыска гомерле булган). Дөрес, бик яхшы. (портрет эленә) Димәк бүген дәрестә кайсы шагыйрьнең иҗатын өйрәнүне дәвам итәбез? (Габдулла Тукайны өйрәнүне дәвам итәбез). 
III. Уку мәсьәләсен кую.
Бүген танышачак әсәр исемен ачыклау өчен экранга карагыз. Монда Габдулла Тукай әсәрләре буенча иллюстрациялар (репродукцияләр). Аларның кайсысы сезгә таныш түгел? Дөрес, икенчесе.
· Иллюстрациягә карап укылачак әсәрнең нәрсә турында булачагын әйтә алабызмы? (кайдадыр атта бару, яисә кайту. Ә кая, авылгамы шәһәрме?  
-Әйе, дөрес,укучылар. Бүген без сезнең белән Г.Тукайның «Пар ат » шигыре белән танышырбыз.    
Дәреснең максат һәм бурычларын бергәләп билгелик, экранда бирелгән җөмләләрне тулыландырыйк. 
Игътибар экранга.. (слайдта жөмләләр чыга)
1 Г.Тукайның «Пар ат» шигыре белән...... (танышырбыз)
2. Яңа сүзләр өстендә...... (эшләрбез)
3. Шигырьнең лирик геройын (билгеләрбез),  аның хисләрен....... (ачыкларбыз) 
Куелган бурычларга ирешү өчен, бергәләп тырышып эшлик. Һәр кешенең үз фикере, фикерләрегезне әйтергә курыкмагыз, тулы җөмләләр белән җавап бирегез.
Һәр башкарган эш –  максатка бер адым. Безнең үтәчәк адымнар эш битләредә бирелгән. Алар сезнең алда. (рабочий лист). 
· Балалар эш битләрегезне ачыгыз, бүгенге числоны, исем һәм фамилияләрегезне языгыз. Эш битләрендә тема буенча берникадәр информация, схемалар һәм биремнәр, һәр биремнән соң бәяләү таблицасы да бар. Дәрес барышында, үзегезнең эшегезне бәяләп таблицада туры килгән шакмакка + билгесен куеп барырсыз. 
Габдулла Тукай биографиясе - дөнья тарихындагы иң драматик биографияләрнең берсе. Ни өчен, сез аның турында нәрсәләр беләсез? (Афарин, җавапларыгыз өчен рәхмәт)
Шагырьнең биографиясен искә төшереп эш битендәге беренче бирем сорауларына җавап бирик. 
Беренче сорауны кем укып ишеттерә?
  Беренче бирем. Биографияне искә төшерү.
Эш битендәге беренче бирем. 
1. Тукай кайда туган? 
2. Балачагының иң кызыклы, истә калган вакыты нинди авылда үтә?
3. 12 ел яшәгән Жаек (Уральск) шәһәрен калдырып ул кая кайта? 
(Казанга кайта) . Дөрес. 
Уральск шәһәрендә яшәгән вакытта Г.Тукай Казанга кайту теләге белән өметләнеп яши. Шагыйрь буларак үзенең бурычын үз халкына, аның киләчәк бәхете хакына армый талмый хезмәт итүдә күрә, һәм бары тик Казанда гына аларны тормышка ашыруына ышана. Шул вакытта “Пар ат” шигырен иҗат итә. 1907 елда Казанга кайта, соңгы көненә кадәр анда яши, иҗат итә.
Укучылар, беренче эшне бәяләп үтегез.
Шигырь белән беренче танышу.  
Икенче бирем. Сүзлек эше                                                         
· Әсәр белән танышу алдыннан, мәгънәләре авыр, аңлашылмаган сүзләргә игътибар итик. Алар сезнең эш битләрендә бирелгән, әйдәгез бергәләп беренче баганадагы сүзләрне укыйк
· Пар ат–ике ат, парлы ат.
· Кучер–экипажда дилбегә тотучы, махсус дилбегәче.
· Ихтыярсыз – 1).ихтыяр көче булмаган кеше;
· 2).Теләгән нәрсәне, теләгән эшне эшләргә ирексез, хокуксыз зат булып калу.
· Шәкерт – 1).мәдрәсә укучысы;
· Оҗмах – 1). дини тәгълимат буенча: теге дөньяда рәхәт тормыш, җәннәт.
· Мәгърифәт – 1). белем, аң-белем, культура.
· Гыйрфан –аң-белем дигән мәгънәдә.  
Ә хәзер бу сүзләрнең икенче баганадан тәрҗемәләрен табып тоташтырырга кирәк.                                     
Бу сүзләрне сез еш ишетәсезме, кулланасызмы? 
-Ни өчен? Әйе, алар пассив кулланылышта, ә кайсылары бөтенләй кулланылыштан төшеп калган. Мәсәлән . Нинди сүз? Әйдәгез яңа сүзләр белән сүзтезмәләр төзеп карыйк. Эшегезне бәяләргә онытмагыз.
Димәк, укучылар өйрәнәчәк шигырьдә иске, кулланылыштан төшеп калган сүзләр бик күп, шуның өчен шигырне Илдус Әхмәтҗанов укуында игътибар белән тыңлыйбыз. Дәреслекнең 50 нче битен ачабыз, күзәтеп барабыз.
-Тыңлаган вакытта, эш битендәге өченче биремгә жавап әзерлибез.
- Шигырьнең геройы кем?  
Видеоязма карау
-Укучылар, сезгә шигырь охшадымы? 
Өченче бирем. Скрайбинг төзү
Ничек уйлыйсыз, шигырьнең геройы кем?  (Автор)
- Кем ул автор? Габдулла Тукай. Өченче биремдә җавапларны сез дә язып барыгыз.
- Ул кая бара? ( Казанга)  
-Нәрсәгә утырып.бара?. (пар ат). 
Бу шигырьдә Габдулла Тукай үзенең хис-кичерешләрен күрсәтә. 
- Укучылар нәрсә соң ул хис? ( чувство) 
Шигырьдә шагыйрь үзенең кичерешләренә һәм хисләренә өстенлек бирә икән, аны лирик герой дип атыйбыз, ә шигырен лирик шигырь дибез. ( круг формасында слайдта чыга), димәк, Пар ат шигыре лирик шигырь, Габдулла Тукай - лирик герой. Рәхмәт. Үзегезнең эшегезне бәяләргә онытмагыз.
- Нинди хисләр була? (слайд) 
-Сезнең нинди хисләр кичергәнегез бар?
Әйдәгез бераз ял итеп хисләнеп алабыз. Сүзсез генә шатлану хисен ничек күрсәтеп була.
-Безнең лирик герой шигырьдә нинди хисләр кичерә? Әйдәгез әле шуңа тукталабыз .Шигырьне  строфалап укып, лирик геройның уй –кичерешләренә игътибар итеп, скрайбинг-схеманы дәвам итәбез.
Дүртенче бирем. Скрайбинг-схеманы тутыру.
Кайсыгыз беренче 3 строфаны укый?
-Укылган строфаларда герой нинди хисләр кичерә? (шатлана, ни өчен?) .Такта янына чыгып лирик геройның беренче кичерешен күрсәтәбез, ә сез эш дәфтәрегездәге схемага язасыз
Укучылар кем дәвам итә? Алдагы 5 стофаны кем укып ишеттерә? (4 cтрофадан алып 8 стофога кадәр уку)
- Бу юлларда лирик герой нинди хисләр кичерә? (борчылу, кайгыру) .Эш битендәге схемага бу сүзләрне язып куйыйк. 
- 9 - 11 строфаларны ... дәвам итә, күзәтеп барабыз? Монда нинди кичерешләр барлыкка килә?( сагыну, юксыну). Ни өчен андый хисләр туа?
13-14 нче строфаларны үз аллы укыгыз, авторның хисләрендә үзгәрешләр буламы? (Әйе, яңыдан шатлана, ни өчен? 
Нәтиҗә
Схемада күрүебезчә лирик геройның хисләре шигырь барышында үзгәрә, Ни өчен, сәбәбе нәрсәдә? (Ул уйланып бара) Нәрсә турында уйланып бара?
( Лирик герой бар нәрсәне дә үзе аша үткәрә: туган жиргә мәхәббәте, туганлык хисе, яңалыкка омтылышы аны һәр ваҡыт уйланырга мәжбүр итә, мондый кешеләрне икенче төрле нечкә күңелле кешеләр диләр. Димәк безнең лирик геройыбыз да нәкъ шундыйлардан. Эшегезне бәяләргә онытмагыз.
VII. Өй эше бирү 
[bookmark: _GoBack]Шигырьнең калган строфаларын өйдә укып лирик геройның хисләрен ачыклап, схеманы тутырып бетерерсез, шулай ук ширырне  сәнгатле укырга өйрәнеп килергә.
 Рефлексия. Уку эшчәнлегенә нәтиҗә
Дәрес башында без үзебезгә максат һәм бурычлар куйган идек, аларга ирешү өчен, сез барыгыз да бик тырышып  эшләдегез. Афарин. 
Дәресне йомгаклау өчен видеоскрайбингтагы сорауларга җавап биреп үтик.
- Дәрестә нинди шигырь белән таныштык?
- Шигырьнең герое кем?
- Без аны нинди герой дибез? Ни өчен? 
- Лирик геройның нинди хис – кичерешләре исегездә калды?  

Бик яхшы укучылар, бүген без дәрестә кечкенә адымнар белән бик күп төрле эшләр башкардык. Дәрестәге эшчәнлекне бәяләп үтик. Сезнең алда символлар, үзегезгә билге куеп, тактадагы уңыш баскычына урнаштырыгыз һәм аңлатыгыз.
 
- Халкыбызның бөек шагыйре Габдулла Тукайны бервакытта да онытмыйк. Ул үзе һәм аның әсәрләре безгә тәрбия чыганагы булып тора. Хөрмәтле укучылар, жюри әгъзалары тормышыгызда нинди генә авырлыклар булса да, күңел төшенкелегенә бирелмәгез, шагыйребез кебек тырыш булыгыз, үзегезнең  максатларыгызга таба атлагыз, чөнки кечкенә адымнар – зур уңышка илтә. 
Шушы теләкләр белән бүгенге дәресебезнең истәлеге итеп сезгә кечкенә бүләкләр бирәсем килә.
Минем теләкләр һәрвакытта да сезнең белән булсын (укучыларга телефонга ябыштыру өчен стикерлар таратам). Анда  Кечкенә адымнар – зур уңышка илтә, дип язылган 





